
Kɛn gɔa̱a̱ṟ tiṯi ̱ca kɛ rialikä ɛ Nazarene Youth International

Mark Gilroy, Editor
Janice J. Greeno, Editorial Assistant

Kɛn gɔaa̱ṟ diaal tiṯi ̱bäkɛn kä [Thok Nath Bible – RUAC KUƆTH IN RƐL RƆ]



3

Tin ba guɔɔ̱ṟ ɛ ŋii̱c̱
Ci lɔcdä tɛɛth kɛ laṯdu kɛɛl kɛ raan ŋäthä min pay rɔ maṯ!
Kɛn gɔa̱a̱ṟ tiṯi ̱ca kɛ rialikä kɛ ɣöö bi kɛl a thop̱i kɛ juɔk. Bi thaa̱ŋ̱kiɛn liep kɛ ji ̱amäni römdun in dɔŋ̱.

1. Luɔt gɔa̱a̱ṟi Baibolä tiṯi ̱
Ɛn luɔt buɔk ɛmɛ ɛ ɣöö bi Kurcini tin pay rɔ ̱riṯ luäk jek, gaŋ̱ in ba gaŋ rɔ,̱ kɛnɛ thuk ruaacni tin dëë comkɛ ɛ määth 

mi la Kurcin. Min la laṯdu ɛ ɣöö bi Ruac Kuɔth nyuaak kɛ kɛ kɛɛl, bia pal kɛɛl, kä bia wukit mi tekɛ luɔt cu mat kɛɛl. Kɛn 
gɔaa̱ṟ tiṯi ̱ba ji ̱luäk kɛ lätni kä nɔmɔ.

2. Malɛ jëk
Diɛri kɛ ɣöö bi mal jëk kɛ Kurcin in pay rɔ mat kɛ kɔɔr guaṯh mi tɔt, mi lotdɛ rɔ kɛ rɛy thaakni ti 24 tin payɛ rɔ mat 

thiṉ. Bia cu pal kɛɛl rɛy wukitdä ɛmɛ. Kɛ kɔɔrɛ, kämniɛ nämbär kueenä in 1 kɛnɛ cioo̱ḵ buɔk in ba käp in 1 (ŋok ɛ kä rɛy 
warɛgakä).

3. Riali rɔ ikä kɛ kui ̱kueenä
La guic tin bia wä kuɛɛn ɛ ŋot guaa̱ṯh in ba lätni kɛ. Mi tiikɛ thiecni kɛ kui ̱luɔɔcni tin thuɔɔ̱ḵ kiɛ luɔt kä bääthni tin 

gööl, moc rɔ kɛ wukit yɛnɛ paṯhtɔru kiɛ kuäär ŋuɛẗni kɛ ɣöö bia kɛ cu mat kɛɛl. Tëë kɛ guäth ti ca päl kä tin kuɛn̈kɛ kɛ ɣöö 
bi Kurcin in pay rɔ riṯ thieecni gɔaa̱ṟ thiṉ. Mi /cikɛ bi luäŋ kɛ luɔc̱, ruacni kɛ paṯhtɔr ru kiɛ kuäär ŋuɛẗni ɛ ŋot römdun 
in dɔŋ̱.

4. Matdɛ thaak mi bi la rom̱ kɛ yɛ
Muɔcɛ rɔ thaak mi bi la rom̱ kɛ yɛ rɛy jookä kɛnɛ guaa̱ṯh in bia la römɛ thiṉ, mi lotdɛ rɔ derɛ la dhɔr ran, kɛ kɔɔr 

juɔkni bädäk.  bia tin cia kɔn nyuaak kɛɛl  nyɔk kɛ kuëën, goo̱ṟɛ ɛn ɣöö biɛ ŋac̱ mi cikɛ cioo̱ḵ buɔk in ba käp ŋac̱, kä iṉɔ 
bikɛ cu kam̱ kuëën in dɔḏiɛn kɛnɛ cioo̱ḵ buɔk in ba käp. Wër kɛ mi lätni laṯ ɛmɛ amäni mi ca kɛn bädäk diaal thuk.

Mi /kän Kurcin in jidit kuëën dɛ thuk, laṯdɛ jɛ kɛɛl kɛ thaakni tɔṯɔ.̱

5. Comɛ kɛ ciaaŋ rɛy ŋäthä
Naŋ wukit rɛy jookä kɛ guec diɛn kɛ taa̱ ̱in tääkɛ rɛy ŋäthä. Com kɛ kɛ ɣöö ba cärkiɛn kɛnɛ tin guiɛckɛ gɔaa̱ṟ piny kä 

“Guaa̱ṯh gɔɔ̱ṟä kɛ kui ̱taa̱ ̱ŋäthä dä” kä guaa̱ṯh in tëë thiṉ. Naŋ wukit kɛ ɣöö bia pal kɛɛl. Ɛn taa̱ ̱kueenä ɛmɛ bɛ gɔaa ɛlɔŋ̱ 
mi wä Kurcin kɛnɛ ŋii̱c̱ tekɛ määth mi rɔŋ̱ kamädiɛn.

6. Gɔṟi tin ciaa laṯ rɛy römädun piny
Bi lät kä “Gɔa̱a̱ṟ kä tin ca laṯ.” Kɛ kɔr kä römädun, riali gɔa̱a̱ṟ ti tiɛɛni ikä kɛ taa̱ ̱in ci tekɛ ŋii̱c̱dun. Ɛn nɛmɛ luäkɛ ji ̱

kɛ ɣöö bi pali ti tekɛ luɔɔ̱ṯni ti gööl tim kä jakɛ paṯhtɔru kiɛ kuäär ŋuɛẗni kɛ ɣöö bɛ te ŋäc kɛ taa̱ ̱in wee kɛ Kurcin in pay 
rɔ ̱maṯ rɛy.

7. Kɛ kɔr kä mi ci kuëën in jɔak thuɔɔ̱ḵ
• Thop̱ni caṯdɛ min nyooth ji,̱ ɛ ca thaany ɛ jiṉ yɛnɛ paṯhtɔru (kiɛ kuäär ŋuɛẗni). Ɛn paṯhtɔr derɛ jɛ thöp kɛ ji ̱

kɛɛl mi tä naath rɛy palä.

• Thop̱ni tɔɔ̱w̱ in te gɔa̱a̱ṟ kä tin ca ̱laṯ thiṉ kä paṯhtɔru kiɛ kuäär ŋuɛẗni kɛ ɣöö bikɛ kulɛ tekɛ gɔa̱a̱ṟ kä ciaaŋ 
duël Kuɔth in lätdi.

• Matdɛ cap kä taa̱ ̱in bi wee kɛ ciaaŋdɛ rɛy ŋäthä nhiam. Comkɛ kɛ ɣöö bikɛ lät rɛy duël kuɔth kɛnɛ mat ŋuɛẗni, 
kä goo̱ṟɛ ɛn ɣöö bi mat mi tɔt rialikä kɛ kuën Baibolä, pal, kɛnɛ ɣöö bi ran nyin teekädɛ nyuak.

• Moc rɔ kɛ wukit mi läri Kuoth tɛẗh lɔaac kɛ taa̱ ̱gɔɔyä min ci luäk ran kɛ ɣöö bɛ la raan kɔaar Yecu Kritho.

Ciöt   Cäŋ  

Kuëën 1
Ɛ ŋu mi ci tuɔɔk kä ɣä?

Tëk in thuɔɔ̱ḵ
Kɛ kɔr guaṯh in ci Jason ɛ ŋäc ni Damon, jɛn cɛ ciaaŋ in cieŋ kɛ Damon bɛɛc. Damon tëëkɛ taa̱ḏɛ goḻä mi /ci cäät kɛ 

nɛy diaal tin ci röm kɛ jɛ. Mëë ci diëëth Jason daḵ, Damon cuɛ tä kutdɛ kɛ ɣöö bɛ ruaacnikɛ liŋ kɛnɛ ɣöö bɛ jɛ luäk kɛ taa̱ ̱
in därɛ caṟ ɛ gɔaa mi leny ni taa̱ ̱in dëë luäkni jɛ ɛ mäthdɛ mi dɔŋ̱. Rɛy muɔŋä kɛl kä muaa̱ŋ̱ni kiɛn, Damon cuɛ nyuak 
kɛ mäthdɛ kɛ taa̱ ̱in cɛ Yecu Kritho jakä määthdɛ kä iṉɔ ci tëkdɛ rɔ cu gɛr ɛlɔŋ̱. Cuɛ Jason thieec mi goo̱ṟɛ määth  mi dee 
tëkdɛ gɛr bä. Cu Jason ɛ loc i ̱cɛ nhɔk kä iṉɔ cukɛ cu pal kɛ pal mi tɔt kɛnɛ Damon. Ɛn tämɛ Jason tëë kɛ thiec kɛl: “Ŋac̱ä jɛ 
ɛn ɣöö cä pal. Ŋac̱ä jɛ ɛn ɣöö tëëkɛ mi ci rɔ gɛr, kä iṉɔ ɛ ŋu ci tuɔɔk kɛ ɣöö bä la ram mi göl ɔ?”

Tin ba goo̱ṟ rɛy Baibolä
Goo̱ṟ luɔɔc thiecni tiṯi ̱rɛy Baibolä.
Mi /ci tekɛ Baibol, tëëkɛ määthni ti Kurcini kɛnɛ duël Kuɔth ti bi loc̱kiɛn tɛɛth kɛ luäkdu kɛ ɣöö bi rɔ jëk kɛl.
Wëë tekɛ cioo̱ḵ Baibolä mi ca gɔa̱a̱ṟ piny i ̱Jɔɔ̱ṉ 1:12, nɛmɛ lotdɛ ni ɣöö biɛ lɛp kä bok Jɔɔ̱ṉ, cioo̱ḵä 1, kä bäth 12. Pej 

tin te nhiam tin nyooth tin te rɛy buɔk kä Baibol ba ji ̱luäk kɛ ŋäc buɔk in goo̱ṟi kɛnɛ pejdɛ. Goo̱ṟ luɔɔc rɛy Baibolä, kä biɛ 
cu gɔṟ kɛ rieetku tin guici.

1. Mëë cä Kritho cɔal rɛydä kɛ kɔr kä mëë ci kurcin mi dɔŋ̱ ɣä cɔal rɛy ŋäthä, Cua ben ɛ la   
kä Kuoth (Jɔɔ̱ṉ 1:12).

2. Ben Kritho rɛy teekä ran ɛ määth mi thiaḵ kɛ raan ɛlɔŋ̱ ceṯnikɛ min ca lar ɛ Kritho ka Nyuuth Jɔɔ̱ṉ 3:20.

a. Ɛ ŋa mi dɔɔŋ thii̱ḵ? (Guicɛ kä Nyuuth Jɔɔ̱ṉ 1:1 biɛ kulɛ ŋa̱c.)  

b. Ɛ ŋa mi bi jɔwdɛ liŋ kɛnɛ döŋdɛ?  

c. Ɛ ŋu mi goo̱ṟɛ i ̱bä laṯ?  
 

d. Ɛ ŋu mi bɛ laṯ mi wa ̱jɛ wä lëp thii̱ḵ? ______________________________________________________________________________
_________________________________________________________________________________________________________

e. Ɣän bä thii̱ḵ lɛp iḏi? (Guicɛ kä Nyuuth Jɔɔ̱ṉ 3:19.) ____________________________________________________________________
_______________________________________________________________________________________________________

f. Jiṉ ci thii̱ḵ lɛp?  

g. Yecu Kritho ja winith ɛn täämɛ? __________________________________________________________________________________
_______________________________________________________________________________________________________

3. Ɛ ŋu mɛ ci Kritho ben kɛ ɣöö bɛ kɔn bä goo̱ṟ kä bɛ kɔn kän? (Luk 19:10)  

4. Kä bok Ji ̱Röm 3:23, ɛ ŋu ci kɔn pɛn̈ ɛ ciɛk kä gɔɔy puɔnyä Kuɔth?  
 

5. Ɛ ŋu la pek laṯ duerä, kä rɛy Baibolä? (Ji ̱Röm 6:23)  
 

6. Kä bok Ji ̱Röm 5:8-9, ɛ ŋa ci liw̱ ni wän kɛ kui ̱dueerikä? (Guicɛ ka I-ca-yaa 53:6 kɛ ruaacni kɔḵiɛn tin te nhiam.)  

7. Kä mëë cä dueerkä lat, ɛ ŋu mɔ ci Kuoth ɛ laṯ? (1 Jɔɔ̱ṉ 1:9) (Tiitdɛ: 1 Jɔɔ̱ṉ, cɔalɛ “Jɔɔ̱ṉ in nhiam” kä jɛn thia̱ckɛ kɛ guut buɔkni 
Ruac Kuɔth in thia̱k. Jɛn ɛ warɛgak kɛl kä warɛgakni Jɔɔ̱ṉ tin gööl tin ca go̱o̱r ɛ Jɔɔ̱ṉ, ka jiëkɛ jɛ kä tuk buɔkni Ruac Kuɔth in 
thia̱k.)  

8. Kɛɛk piny ruaacni tin te kä I-ca-yaa 55:7 tin laṟkɛ ji ̱min deri laṯ kɛ kui ̱ka ̱dueer tin ci ran kɛ thöp Kuoth ɛ jɔc.

“Kä ɛ la̱a̱t jiäkni pa̱lkɛ dupkiɛn, kä ɛ nɛy tin thil cuŋ pa̱lkɛ cärkiɛn, akɛ loc kä Kuoth Nhial, dɔŋ̱ bɛ tekɛ kɔa̱̱c 
lɔaac kɛ kɛ, akɛ bä kä Kuothdan, kɛ ɣöö tëë kɛ pälikä mi dii̱ṯ.”

9. Kä bok Ji ̱Ɛ-pɛ-thäth 2:8-9, jek kɔn puɔṯh baaŋ iḏi? (Tiḵ thanduk in te luɔɔc in lotrɔ thiṉ):
□ a. Kɛ ɣöö bi ti ŋuaan ti gɔw laṯ
□ b. Kɛ ɣöö ba ɣɔṉ kɛ buɔɔ̱m̱dä i ̱bä mi la cuɔɔ̱ŋ̱ laṯ
□ c. Kɛ ɣöö bä pälikä Kuɔth nhɔk kɛ ŋaṯh

10. Kɛ kɔr kä mi canɛ puɔṯh baaŋ jek kä ca kɔn jakä puaa̱ṉy ti gɔw rɛy Kritho, ɛ ŋu lot Kuoth ɛ kɛ kuidan?  
(Ji ̱Ɛ-pɛ-thäth 2:10)  

11. Kä ɛ ŋa min banɛ Kuoth ŋac̱ kɛ jɛ? (Jɔɔ̱ṉ 14:6,9)  

12. Kuɛn 1 Jɔɔ̱ṉ 5:13. Ɛ ŋu mi bi tuɔɔk kä nɛy tin ŋaṯhkɛ ni Yecu Kritho kɛ thuɔɔ̱ḵ paṉy, Gat Kuɔth?
□ a. Tekɛ ŋaṯh kɛ tëk in doṟaar
□ b. Diw kɛnɛ i ̱ba tëk in doṟaar jek
□ c. Ŋäc kɛnɛ ɛn ɣöö ba tëk in doṟaar jek

13. Mi cä liw̱ ɛn wäri, ɛ winith dëë wä thiṉ ɔ? (Jɔɔ̱ṉ 6:45-47)  
 

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Gɔṟ rieet ti tiɛɛni kɛ taa̱ ̱in ŋäci rɔ i ̱ɛ jin gat Kuɔth.  

  
 

2. Kɛ ɣöö ɛn täämɛ ca ɣä die̱th rɛy yieekä kä ɛ ɣän gat Kuɔth (Jɔɔ̱ṉ 3:3-7), Bä kuän teekä goo̱ṟ kɛ piethdä. Ɛ ŋu la duɔɔ̱ṟ 
in nhiam rɛy miethdä? (Mɛ-̈thiw 4:4)  
 

Tiṯi ̱ɛn wanɛ kɛ comni ti gɔw. Tiḵ kɛl kä mɔ kä wër kɛ mi lätdi jɛ:
 □ Kuɛn Baibol du ni ciaŋ. Nɔmɔ ɛ jɛn duɔɔ̱ṟ in nhiam rɛy miethdu. Tok ɛ kɛ thuk tin gɔw tin ca gɔɔ̱ṟ ɛ Jɔɔ̱ṉ—cioo̱ḵ kɛl 
kiɛ bëër ti kɛl̈ kɛl̈ kɛ cäŋ. Thiecni ti ŋuaan kä “Tin ba goo̱ṟ rɛy Baibolä’’ guäthni diaal bäkɛ ka Jɔɔ̱ṉ.
 □ Pali ni ciaŋ. Ɛ ruac ni jiṉ kɛ Kuoth rɛy lɔaacdu.
 □Wër duel Kuɔth mi la jeki guaa̱ṯh. Ɛ jɛ la duel Kuɔth mi kuɛn̈ kɛ Baibol thiṉ kä puanykɛ ni Kritho.
 □ Tiim cioo̱ḵ buɔk ɛmɛ. Diit 119:11 ɛ jɛn i,̱ “Ɣän cä ruacdu laṯh lɔcdä, kɛ ɣöö /cä ji ̱bilɛ duer duer.’’ Tiem ciökni Baibolä 
luäkɛ kɔn kɛ luth Kuɔth. La tit tiem ciökni buɔkni tin ba la kuɛn̈kɛ.
 □ Luthni Kuoth. Mi ti kɛ diw mi duɔɔ̱ṟ gɔaɛ kiɛ jiekɛ, thieec rɔ, “Ɛ ŋu min dä Yecu ɛ laṯ?’’
 □ Neeni. Läri ran min ci Kuoth ɛ lät kä ji.̱

Cioo̱ḵ buɔk in ba kääp
“Liŋɛ! Ɣän cuɔŋ̱ä thok duëël kä dɔaŋä thii̱ḵ. Mi tëë kɛ ram mi liŋ jɔwdä kä lɛpɛ thii̱ḵ, bä ben rɛc kä jɛ, bä miṯh kɛ jɛ kɛɛl, kä bɛ 
miṯh kɛ ɣä kɛɛl.’’ (Nyuuth Jɔɔ̱ṉ 3:20)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
 
 
 

Ɛn täämɛ ti kɛ ŋäc mi rɔŋ̱ kɛ “mëë ci tuɔk kä ɣä.” Kä iṉɔ bä, nɛmɛ ɛ jɛn tuk kä ŋɔani ti ŋuaan tin bi nɛn—tëëkɛ ti 
ŋuaan ɛlɔŋ̱!

Ciöt   Cäŋ  

Kuëën 2
Jaḻ kɛɛl kɛ Kuoth

Tëk in thuɔɔ̱ḵ
Jason jiäk lɔcdɛ. Jɛn payɛ rɔ riṯ ɛ la Kurcin, kä cɛ ti ŋuaan ti ca rɔ ̱gɛr rɛy teekädɛ nɛn. Kä, jɛn bä ŋotdɛ kuiṟɛ kɛ cärkɛ 

kɛnɛ lätkɛ. Jɛn jiäk lɔcdɛ kɛ ɣöö cɛ gaak kɛ man kɛ kɔr kä mëë ci man ɛ thiec kɛ thiec in diɔɔ̱ḵ diɛn kɛ kui ̱kä ɣöö bɛ lät ciëŋ 
laṯ. Jason gäyɛ jɛ i,̱ “Kɛ kɔr kä mi ci ran a Kurcin, dä ran cieŋ iḏi ɛ la kurcin?’’ Dɔŋ̱ ci rɔ thieec bä kɛ thiec ɛmɔ.

Kɛ kɔr kä mi ca gat dap, la kɛn cua ̱wä kɛ diṯ, amäni tukdiɛn kɛ jaḻ. Nɔmɔ bä ceṯdɛ kɛ taa̱ ̱ŋäthä in thuɔɔ̱ḵ. Gat Kuɔth 
ŋic̱ɛ rɔ kɛ jaḻ kɛɛl kɛ Kuoth—käth kɛl kɛ wukit.

Tin ba goo̱ṟ rɛy Baibolä
1. Kɛ kuëën du kɛ thuk tin gɔw tin ca gɔṟ ɛ Jɔɔ̱ṉ, deri ruaacni ti kɔŋ̱ jek tin luɔtkɛ niɛ jaḻ kɛɛl kɛ Kuoth bä. Kɛn thaa̱ŋ̱kiɛn 

kɛ ti kiɛn?

a. Jɔɔ̱ṉ 8:12  

b. Jɔɔ̱ṉ 1:37  

c. Jɔɔ̱ṉ 2:5  

d. Jɔɔ̱ṉ 5:14  

2. Ɛ ŋa dä jaḻan kɛɛl kɛ Kuoth pën? (1 Pi-tɔr 5:8)  
 

3. Ɛ ŋu ci guaṉ jiäkni jɛ laṯ ka bok Mɛ-̈thiw 4:1?  
 

4. Ca Yecu tiam ɛ ɣɔṉ? (Ji ̱Ɣi-bɛ-ru 4:15)    
Ɣɔṉ kɛnɛ duer kɛ kɛɛl ɛpuc?  
(Ɣɔṉ thiecɛ i,̱ “Deriɛ laṯ?” Duer ɛ jɛn i,̱ “Ba ̱laṯ”—kä bɛ cu laṯ.)

5. Ɛ ŋu mi dee kɔn ɛ laṯ mi guaṉ jiäkni kuiṟɛ kɔn ikä? (Je-mɛth 4:7)  
 

6. I-ca-yaa 59:2 ɛ jɛn i,̱ “Duundɛ ɣöö dueerku ca kamdu daa̱ḵ yɛnɛ Kuothdu, ci dueerku jɛ pën ɣöö bɛ ji ̱guic, kɛ kuic̱ ɛmɔ 
/cɛ ji ̱liŋ.’’ Kä min dee ɣä daa̱ḵ kɛ Kuoth ɛ ŋu?  

7. Dee Kurcin, kɛ buɔm̱ Kritho, duer mi derɛ car i ̱bɛ laṯ päl? (1 Jɔɔ̱ṉ 3:9)  

8. Mi ci Kurcin dueer, ɛ ŋu de kɛn ɛ laṯ ceṯnikɛ min ca gɔɔ̱ṟ kä 1 Jɔɔ̱ṉ 1:9 kɛnɛ 2:1? (tiḵ luɔɔc in gɔaa ni jɛn)
□ a. Bikɛ wä i ̱/cikɛ rɔ ̱bi luäk ɛ dueer ni kɛn.
□ b. Ba dueriɛn kuɔm̱ piny kä ba rɔ cu pɛl i ̱/kaṉ duɔɔ̱ṟ laṯ.
□ c. Bikɛ wä kä Yecu Kritho, ba duer lat kä bɛ pälikä cu thieec, kä bɛ cu ŋot kɛ mi liakɛ Kuoth.

9. Mi ci Kurcin dueer ka cɛ duerɛ laṟ Kuoth, ɛ ŋu mi bi Kuoth ɛ lɛl? (1 Jɔɔ̱ṉ 1:9)  
 

10. Kä bok Jɔɔ̱ṉ 14:21, ɛ ŋu nyooth kap̱ ŋuɔṯni Kritho ɛ?  
 

11. Kuɛn Jɔɔ̱ṉ 10:27-29 kä loc thiecni tiṯi:̱

a. Ɛ ŋa tekɛ tëk mi doṟaar kä gaŋ̱jɛ ɛ buɔɔ̱m̱ Kuɔth?  
 

b. Ɛ ɣöö bi la dɛl Kritho (v. 27), bä jɔwdɛ liŋ, bɛ ɣä ŋac̱, kɛnɛ ŋu ɛ nyɔk?  

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Jaḻi kɛɛl kɛ Kuoth! Nɛmɛ lotdɛ ni ɣöö bi ɣɔṉi tiam, bi Kuoth luɔṯh, kä bi Yecu guɔɔ̱ṟ. Kuoth lärɛ jɛ kɔn ɛn ɣöö mi 

wa kɔn wä ɣɔṉ, bɛ duɔɔ̱p̱ mi banɛ ɣɔṉ ɛmɔ tiam ŋun kiɛ ruɔɔ̱ṯdɛ. (1 Ji ̱Ko-rinth 10:13)

2. Kɛ rieet ti bëë raar wii̱ḏu, duer ɛ ŋu (guicɛ kä bok 1 Jɔɔ̱ṉ 3:4 kɛnɛ Je-mɛth 4:17).   
  
 
 

3. Ɛ guaṯh kiɛ guaa̱ṯh tin kiɛn rɛy teekädu tin jeki rɔ ca ji ̱ɣɔṉ thiṉ ɛ lɔŋ̱?   
  
 
 

4. Ɛ ŋu la cap̱du mi bi tiam ɣɔṉ kä bi Kuoth cu luɔṯh?   
  
 
 

Cioo̱ḵ buɔk in ba kääp
“Thilɛ ɣɔṉ mi ci ben kä yɛ, mi /ken tuɔɔk kä nɛy dial. Kuoth ɛ gua̱n ŋäthä, kä /cɛ yɛ bi pa̱l ɣöö ba yɛ ɣɔam kɛ buɔm mi leny 
buɔm̱dun.’’ (1 Ji ̱Ko-rinth 10:13)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
 
 
 
 
 
 
 
 
 
 
 
 

Dup ti gööl kɛ taa̱ ̱in dee ran ɛ ciɛŋ ciaaŋ Kurcini min diṯ gɔɔydɛ kɛnɛ pie̱th bakɛ jek kä Kuëën ɛ wä nath thin. Nɛmɛ 
ɛ jɛn min ca rialikä ɛ gɔaa kɛ Kuëën 3:

Ciöt   Cäŋ  

Kuëën 3
Ŋii̱c̱ ran kɛ rɔ kɛ dup Kuɔth

Tëk in thuɔɔ̱ḵ
Jason /ciɛ jɛn ram kɛl kärɔa min ŋii̱c̱ rɔ kɛ taa̱ ̱ciɛŋä kɛnɛ taa̱ ̱in derɛ jaḻ ala Kurcin. Janice, mi dak wädɛ duel Kuɔth, 

cua jak kä bɛ tekɛ ŋaṯh ɛ mëë ci tuɔɔk kä Jason ɛ cuɛ Kuoth thieec kɛ pälikä kä cuɛ rɔ cu yac i ̱bɛ cieŋ kɛ taa̱ ̱in goo̱ṟ Kuoth 
ɛ. Thiecdɛ min dii̱ṯ ɛn täämɛ ɛ jɛn i,̱ “Kɛ cär ti ŋuaan kɛ kui ̱kä mi gɔaa kɛnɛ mi jiek, dëë jɛ ŋac̱ iḏi min goo̱ṟ Kuoth ɛ kɛnɛ 
min goo̱ṟɛ i ̱dëë laṯ? Dëë min la thuɔɔ̱ḵ ŋac̱ iḏi?’’

Dee kɔn mi la thuɔɔ̱ḵ ŋac̱ iḏi? Nɛmɛ “Tin ba goo̱ṟ rɛy Baibolä’’ bɛ ji ̱luäk kɛ duɔɔ̱p̱ in deri taa̱ ̱in goo̱ṟ Kuoth ɛ kä kɔn ŋac̱.

Tin ba goo̱ṟ rɛy Baibolä
1. Kuɛn bok Jɔɔ̱ṉ 17:17. Ca Ruac Kuɔth laa̱ṟ nath iḏi (Ɛn Baibol)?   

 

2. Ruac Kuɔth kam̱ jɛ kɔn iḏi mi lotni ɣöö ɛ thuɔɔ̱ḵ? (2 Ti-mo-thi 3:16)   
 

3. Ɛ ŋu mi bi Ruac Kuɔth ɛ lät kä kɔn, ceṯkɛ min ca gɔṟ kä:

a. 2 Ti-mo-thi 3:14-15  

b. Jɔɔ̱ṉ 15:3  

c. Lät Jaakni Yecu 20:32  

4. Kɛ kuëën du kɛ thuk tin gɔw tin ca gɔṟ ɛ Jɔɔ̱ṉ, deri gɔɔy Ruac Kuɔth ŋac̱ kä ŋic̱ni tin ca laṯ:

a. Ɛ ŋu mɔ ci Kritho jɛ laṯ kɛ rieet (luëëk) guaṉ? (Jɔɔ̱ṉ 8:55)  
 

b. Ɛ guaa̱ṯh in diɛn te Ruaacni Kuɔth (rieetkɛ kiɛ thuk tin thuɔɔ̱ḵ) kɛ luɔt kä loc̱ni nɛɛni kɔḵiɛn? (Jɔɔ̱ṉ 8:37)  
 

c. Mi ɛ kɔn gaat Kuɔth, ɛ ŋu mi banɛ laṯ kɛ kui ̱Ruaacnikɛ? (Jɔɔ̱ṉ 8:47)  
 

d. Ɛ ŋu mi bi jääk Kritho mi thuɔɔ̱ḵ ɛ laṯ kɛ Ruaacni Kuɔth (nyuuthni kiɛ ŋic̱ni kɛ)? (Jɔɔ̱ṉ 8:31)  
 

e. Ɛ ŋu mi banɛ laṯ kɛ Ruaacni Kuɔth (luëëk, ŋii̱c̱ni, kiɛ ruacdɛ) kɛ ɣöö banɛ tekɛ ŋaṯh mi rɔŋ̱ kɛnɛ tëk in doṟaar? 
(Jɔɔ̱ṉ 8:51)  
 

5. Mi nhɔakä Kritho, ɛ ŋu mi dëë laṯ? (Jɔɔ̱ṉ 14:23)  
 

6. Kuɛn bok Jɔɔ̱ṉ 20:31. Ɛ ŋu mëë gɔaa̱ṟkɛ Ruac Kuɔth?   
Ɛ muc in diɛn dëë jek mi cä mɛmɛ ŋäth?  

7. Guaṉ jiäkni goo̱ṟɛ ɣöö bɛ kɔn tiam, duundɛ ɣöö ci Kuoth kɔn moc yiow̱ köör ti banɛ tiamni jɛ. Ɛ “Thɛp Yieekä,’’ min 
la ŋu? (Ji ̱Ɛ-pɛ-thäth 6:17)  
 

8. Yecu cɛ guaṉ jiääkni tiam iḏi kä Mɛ-̈thiw 4:4, 7,10?  
 

9. Kä bok Diit 119:11, ɛ ŋu min dëë lätni Ruaacniku kɛ ɣöö bä rɔ gaŋ kɛ duer?  

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Ɛ thuɔɔ̱ḵ tin kiɛn rɛy Ruac Kuɔth tin pay ji ̱luäk?  

  
 

2. Ɛ ŋu mɔ lotdɛ rɔ i ̱dee Kurcin Baibol ɛ kuɛn ni ciaaŋ?   
 
 

Cioo̱ḵ buɔk in ba kääp
“Ɣän cä ruacdu la̱th lɔcdä, kɛ ɣöö /cä ji ̱bilɛ duer duer.’’ (Diit 119:11)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
 
 
 
 
 
 
 
 
 
 
 
 
 
 

Ɛ bääl “ŋii̱c̱ ran kɛ rɔ kɛ dup Kuɔth,’’ ti kɛ baŋ ti kɔŋ̱ ɛ la Kurcin. Biɛ wä jek kä kuëën in te nhiam.

Ciöt   Cäŋ  

Kuëën 4
Ruacdan kɛ Kuoth

Tëk in thuɔɔ̱ḵ
“Ku raan lɛ ruac iḏi kɛ Kuoth mi /cɛ nɛn?’’ Jason cuɛ lat ɛn ɣöö Mark, mäthdɛ min thieek dhoo̱ṟkiɛn, cɛ thiec mi gɔaa 

thiec. Kɛ kɔr paṯh ɛ ci wä, Jason derɛ la ram min thieec thiec ɛmɔ. Ɛn täämɛ, ɛ la Kurcin mi pay rɔ riṯ, goo̱ṟɛ ni luɔɔcdɛ. 
Kä ŋotdɛ bä tëë kɛ wukitni ti la guicɛ palɛ ɛ la ruaacni baaŋ. Jason gääc ɛ wii̱ḏɛ, “Ku ran lɛ ruac iḏi kɛ Kuoth mi /cɛ nɛn, 
kä dä raan ɛ laṟ määthdɛ iḏi?’’

Ram min gɔṟ Diit ɛ jɛn i:̱ “La liŋi palä kɛ runwaŋ lö Kuoth Nhial, ni ciaŋ kɛ runwaŋ la laṟä ji, tin göörä, kä la liɛpä 
luɔcdiɛn’’ (Diit 5:3). Ɛ kɔn ruaacni comä ti kɔŋ̱ goo̱ṟ tin ca thöp kɔn ɛ Baibol kɛ kui ̱kä min dii̱ṯ in cɔali “pal’’.

Tin ba goo̱ṟ rɛy Baibolä
1. Ŋäth Yecu jɛ ɛn ɣöö derɛ tekɛ wukit kɛnɛ guaṉ kɛ kui ̱palä? (Mak 1:35)  

 

2. Dëë pal i ̱nɛy? (Luk 18:1)  
 

3. Ɛ caṟ ɛ diɛn kiɛ taa̱ ̱lɔaac ran ɛ diɛn in dee te rɛy palä ran? (1 Ji ̱Thɛ-tha-lo-ni-ka 5:17-18)  
 

4. Ɛ ŋu jak pal kä ca bi liŋ, kä bok Diit 66:18?  
 

5. Ɛ ŋu mi dee kɔn jak ka jek ŋɔani tin pal kɔn kɛ kuiḏiɛn? (1 Jɔɔ̱ṉ 5:14)  
 

6. Tëë kɛ ti ci ŋic̱ni rɔ kä thuk ruaacni tin gɔw tin ca gɔṟ ɛ Jɔɔ̱ṉ kɛ kui ̱palä?

a. Ɛ baŋ tin kiɛn te kɛ rami Kurcin? (Jɔɔ̱ṉ 16:24)  
 

b. Ɛ ŋu mɛ lot Kuoth ɛ kɛ luɔɔ̱c̱ päli kɔn? (Jɔɔ̱ṉ 14:13)  
 

c. Ɛ ŋu mi thiec Kritho ɛ kä kɔn kɛ ɣöö bɛ thiecnikɔn kulɛ loc? (Jɔɔ̱ṉ 15:7)  
 

7. Kɛ ɣöö bä luɔc kulɛ jek, ɛ ŋu min dëë laṯ mi taa̱ ̱palä? (Mɛ-̈thiw 21:22)  
 

8. Kɛ ŋɔani tin kiɛn dëë pal kɛ kui ̱diɛn?

a. Mɛ-̈thiw 6:11  

b. Mɛ-̈thiw 9:38  

c. Ji ̱Pi-li-pi 1:9  

d. 1 Ti-mo-thi 2:1-2  

e. Je-mɛth 1:5  

9. Ɛ ŋu mi dee Kurcini kän “Jiënɛ, kä palɛ kɛ ɣöö /cia bi pɛn rɛy ɣɔmä. Ɛpuc Yiëë goo̱ṟɛ laṯdɛ, kä puɔṉy nyuänɛ’’?  
(Mɛ-̈thiw 26:41)  

10. Kɛn pali tin gɔw kɛ pali ti te iḏi? (Tiḵ luɔɔc in gɔaa ni jɛn)
□ a. Lat ran kɛ ruaacni ŋäthä, tin thuɔɔ̱ḵ
□ b. Bi rieetku la rieet luthä kä luɔtkɛ ni min latdi
□ c. Bikɛ ben ni rɛy lɔaacdä

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Gɔṟi ŋɔani tin goo̱ṟi ɛlɔŋ̱ piny tin bi ruac kɛ Kuoth kɛ kuiḏiɛn (taa̱ ̱ciëŋ, määthni, duel gɔɔ̱ṟä, lät gɔṟä duël gɔɔ̱ṟä 

tin ba bä laṯ cäŋ, ɛ wee wä.).
  
  
 

2. Ci rɔ moc kɛ thaakni ni ciaŋ tin bi la pal kɛ ji?̱  Ɛ cäŋɛ mi goo̱ṟi pal kɛ cäŋ kɛɛliw, ɛ wukit kɛnɛ guaa̱ṯh in diɛn deri 
nhɔk kɛ palu ni ciaŋ.   
  
 
 

Cioo̱ḵ buɔk in ba kääp
“A mäni täämɛ thilɛ duɔɔ̱ṟ mi cia thieec kɛ ciötda. Thiëcɛ, kä bia jɛ jek, kɛ ɣöö bi tɛẗh lɔaacdun cu rɔŋ̱.’’ (Jɔɔ̱ṉ 16:24)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
 
 
 
 
 
 
 
 
 
 
 
 
 
 
 

Diɛwä jɛ /keniɛ mär car ɛn gɔɔydɛ kiɛ ditdɛ kɛ ruac kɛ Kuoth Nhial. Ɛn nhök kɛnɛ puɔṯh in cɛ nyuɔɔ̱ṯh kɔn lɛp̈kɛ 
lɔcdu kɛ ɣöö biɛ lät kä duɔɔ̱ṟ, /ciɛ jɛn?

Ciöt   Cäŋ  

Kuëën 5
Mi nyuek kɔn kɛ Kuoth

Tëk in thuɔɔ̱ḵ
Määthni daa̱ŋ̱ bädäk lä rom̱kɛ kɛ rɛw lätni kɛ wär mä min cɛ la pay ɛn täämɛ. Damon, Jason, Janice, kɛnɛ nɛy dhieec 

kɔḵiɛn ca rɔ ̱mat kɛ ɣöö bikɛ pal, ba Baibol kuɛn, kä ba rɔ ̱com kɛ taa̱ ̱in dee ŋaṯhdiɛn rɔ ̱rep. Kɛ kɔr kä römdiɛn in jɔak, 
pal Angela cuɛ jɔɔc. Jɛn la goo̱ṟɛ jɛ ɛn ɣöö dee Kuoth ben rɛy teekädɛ kɛ guaa̱ṯh mi bäär kä iṉɔ ci Kuoth palɛ cu liŋ. Jɛn cɛ 
pal i,̱ “Kuoth, ɣän ŋaṯhä ji ̱ɛn täämɛ, ɛ leny taa̱ ̱in wän! Ɣän göörä ɣöö bä lɔcdu jakä tɛɛth, bä ji ̱lätdi kä, kä bä tëkdä kɛnɛ 
kuakä diaal nyuak kɛ ji.̱’’

Jääk ni Pɔl cɛ mi ceṯkɛ nɔmɔ car bä: “Kä ɛnɔ, mi miṯh yɛn kiɛ math yɛn, kiɛ ɛn duɔɔ̱ṟ ɔ bia laṯ ɔ, laṯdɛ kɛn dial kɛ kui ̱
puɔnyä Kuɔth” (1 Ji ̱Ko-rinth 10:31). Ɛn min ba kuɛn nyooth ɛ kɔn taa̱ ̱in ruaac tiṯi ̱kɛ thuɔɔ̱ḵ.

Tin ba goo̱ṟ rɛy Baibolä
1. Kä bok Mɛ-̈thiw 22:36-40:

a. Ɛ pek mi niṉdi mi dëë nhɔk ni Kuoth?  

b. Ɛ pek mi niṉdi mi dëë nhɔk ni ji ̱thieeckäda  

2. Ɛ pek mi niṉdi mi dëë nhökdä nyuɔṯh Kuoth kɛnɛ thaa̱ŋ̱ nath? (1 Jɔɔ̱ṉ 5:2-3)  
 

3. Kɛ ɣöö bi waŋ bël rɔ riɔw a bɛ rɔ cak, ɛ ŋu la lätrɔ mɔ? (Jɔɔ̱ṉ 12:24-25)

a. For a grain of wheat to produce a great harvest, what must it do? (John 12:24-25)  

b. Mi laṯdä ni Yecu Kritho iḵä a ci mɔ lät lɔaacdä, ɛ ŋu mi bi guaṉ ɛ laṯ? (Jɔɔ̱ṉ 12:26)  

4. Ɛ la Kurcin, taa̱ ̱kɛ cär ti jidiɛtni kɛ maar rɛy teekädä kɛ kui marädä kɛ Kuoth. Mi ɛ ɣän “rɛy Kritho” (Kurcin, mi ci rɔ 
maṯ jɛ), ci taa̱ḏɛ mɛ wal teedi? (2 Ji ̱Ko-rinth 5:17)  
 

a. Maarä min pay tuɔɔk kɛ kuak wec muɔɔ̱ṉ:

1) Ɛn täämɛ göörä ɣöö [ba ̱thöp] [ba ̱tɔaw̱ rɔ] kɛn ŋɔakni (Goḻ min la ̱luɔɔ̱c̱ kä kɛ) (Luk 6:38).
2) Tiḵ cär daŋ̱ diɔɔ̱ḵ kɛ kui ̱ŋɔakni, ceṯkɛ min ca gɔṟ kä Ji ̱Ɛ-pɛ-thäth 4:28:

□ A cueer paḻkɛ kuël.
□ Lätni ɛ bum.
□ Bä tin diaal tin göörä jek.
□ Bi nyuaak kɛ can.
□ Caṟä /cɛ te kɛ luɔt.
□ Bä goo̱ṟi mi duŋ dii̱ṯ.

b. Maarä min pay tuɔɔk kɛ thaa̱ŋ̱ nath:
1) Ɛ ŋu mi bä lät kä thaa̱ŋ̱ nath? (Ji ̱Ɛ-pɛ-thäth 4:32)  

 
2) Ɣän dëë [jɛ loḵ] [jɛ goo̱ṟ] (Goḻ min la ̱luɔɔ̱c̱ kä kɛ) mat kɛ nɛy tin thil ŋaṯh kɛ ɣöö bä cieŋ kɛ ciaŋ cuŋni  

(2 Ji ̱Ko-rinth 6:14).
c. Maarä min pay tuɔɔk kɛ rɔɔdä:

1) Kɛ gaŋ̱dɛ kɛ puɔɔ̱ṉydä kɛnɛ tin bä laṯ, bä tim ɛn ɣöö ɛ ŋu? (1 Ji ̱Ko-rinth 6:19)  
 

2) Ɛ ŋu min dëë laṯ kɛ thaaknikä kɛnɛ baŋ tin dëë jäk? (Ji ̱Ɛ-pɛ-thäth 5:15-16)  
5. Kä ram nhɔk gaatman   (1 Jɔɔ̱ṉ 2:10), kä ram mi nyiir däman 

  (1 Jɔɔ̱ṉ 2:15-16).

6. Ɛ ŋu mi goo̱ṟ Kuoth ɛ i ̱banɛ jɛ liak? (1 Ji ̱Ko-rinth 6:20)  
 

7. Ɛ ŋu min bi tuɔk mi wa ̱ kuäär Kuɔth jakä min diṯ ni jɛn rɛy teekädä (Ɛ bi Kuoth ɛ geerɛ)? (Mɛ-̈thiw 6:31-33)  
 

8. Mi ̱wä kɔn tëkdan wä nyuaak kɛ Kuoth kɛ taa̱ ̱in nhɔkɛ kɔn, ɛ ŋa mi bi mi duŋ dii̱ṯ jek? (Mak 10:28-30)  
 

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
Tëë kɛ dup ti ŋuaan ti dee ran tëkdɛ nyuak kɛ Kuoth. Gɔṟi dup daa̱ŋ̱ dhieec tin deri tëkdu nyuak kɛ Kuoth:

1.  

2.  

3.  

4.  

5.  

Cioo̱ḵ buɔk in ba kääp
“Kä ɛnɔ, mi miṯh yɛn kiɛ math yɛn, kiɛ ɛn duɔɔ̱ṟ ɔ bia la̱t ɔ, la̱tdɛ kɛn dial kɛ kui ̱puɔnyä Kuɔth’’ (1 Ji ̱Ko-rinth 10:31)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
 
 
 
 
 
 
 
 
 
 
 
 

Ci nɛy ɛ ŋac̱ ɛn ɣöö tëëkɛ tɛẗh lɔaac mi nyuak kɔn tëkdan kɛ Kuoth. Tëëkɛ duɔɔ̱p̱ mi dɔŋ̱ bä mi nyuäk kɛ nath mi lär 
kɔn thaa̱ŋ̱ nath Kritho, cɔalɛ nën. Kuëën in dɔḏiɛn bɛ ruac kɛ kuiḏɛ ɛn meme.

Ciöt   Cäŋ  

Kuëën 6
Nyuaak Ŋäthädä

Tëk in thuɔɔ̱ḵ
Angela cɛ tɛẗh lɔaac jek rɛy teekadɛ mi /kenɛ ŋac̱ i ̱dee tuɔɔk amäni mëë cɛ tëkdɛ cu thöp Kuoth. Cɛ bä jek ɛn ɣöö 

naath göörkɛ taa̱ ̱in ca gɛr ni lɔcdɛ bä—däman in dii̱ṯ ɛlɔŋ̱, Carl. Angela diɛrkɛ jɛ ɛ mäthni Carl tin payɛ jek kɛnɛ caa̱p̱kiɛn. 
“Ɣän kuece min dëë laṟ jɛ kiɛ duɔɔ̱p̱ in dëë jɛ cuɔɔ̱p̱ lɔcdɛ kɛ taa̱ ̱in ci Yecu tëkdä gɛr kɛ jɛ,’’ lärɛ jɛ mäthnikɛ kɛnɛ nɛy tin 
palkɛ kɛɛl. “Mi wi ɣä luäk kɛ pal, ŋaṯhä jɛ ɛn ɣöö bi Kuoth duɔɔ̱p̱ nyoth mi bä jek ni jɛ.’’

Angela cɛ ŋiic̱ mi gɔaa jek ni wän: nɛy ti ŋuaan jëkɛ gëër teekä mi gɔaa kɛ Kritho kä /ca jɛ wä laṯ nɛy kɔḵiɛn. Nëndu 
ɛ ɣöö bi mi ci Kritho ɛ lät kä ji ̱nyuaak kɛɛl kɛ naath.

Tin ba goo̱ṟ rɛy Baibolä
1. Kä kɛ kɔr kä mëë ci Kritho wut in te kɛ yiey ti jiak jakä gɔaa, tëë mi cuɛ laṟ jɛ. Ɛ ŋu la luɔt “rami wä min ca lät 

kä jɛ lar’’ min ci jek thiṉ? (Luk 8:39)   
  
 
 

2. Thuk ruaacni tin gɔw tin ca gɔṟ ɛ Jɔɔ̱ṉ ŋieeckɛ nath kɛ luɔt lat ruaacni kɛ min ca lät kä ji:̱
a. Kɛ ɣöö bi duɔɔ̱ṟ nɛn (kiɛ biɛ laṟ nath) ɛ nyuaak kä (kuany kɛl):
□ a. Min ca ŋii̱c̱ kä ji ̱ɛ thuɔɔ̱ḵ.
□ b. Min ci liŋ kä ram mi dɔḏiɛn.
□ c. Min ci nɛn kä ci liŋ—kɛ nëndu kärɔa. (Jɔɔ̱ṉ 3:32)

b. Ɛ ŋu ɛ lät An-dɛ-röw  jɛ kä Jɔɔ̱ṉ 1:40-41?  
 

c. Ɛ “laṯ in diɛn’’ min lar Yecu i ̱ci Kuoth wee banɛ laṯ? (Jɔɔ̱ṉ 6:28-29)  
 

d. Ɛ ŋu min lar Yecu jɛ i ̱banɛ laṯ kä Jɔɔ̱ṉ 15:16?  
 

3. Mi luɔcdu ɛ la Kurcin ɛ jɛn min dii̱ṯ in ci tuɔk rɛy teekädu, ɛ muc ɛ dii̱ṯ in diɛn deri thöp rami dɔḏiɛn?   
 
 

4. Ɛ ŋu lär Yecu ɛ kɔn i ̱banɛ laṯ kä Mɛ-̈thiw 28:18-20?   
 

5. Ɛ taa̱ ̱in diɛn ëë ca nyooth ëë Kurcini tëë wal kɛ nhökdiɛn kɛ Kritho? (Lät Jaakni Yecu 8:12, 35-38)  
 
Ci ciaŋ ŋäthä ɛmɛ wä lɔɔcdu? (Guic min dee rɔ lot kä tiṯi)̱ 
□ Ɣɔɔ̱ṉ □ Taa̱ ̱cärä thiṉ
□ Ëëy □ /Kaṉɛ ŋac̱ i ̱kulɛ a mi dii̱ṯ iṉɔ

6. Ɛ ŋu la min bi nɛy ti ca Kritho ŋäth jek? (Jɔɔ̱ṉ 3:18)  
 

7. Mi waa̱ ̱Kritho wä guɔɔ̱ṟ, ɛ jɛn i ̱bɛ ŋu laṯ? (Mɛ-̈thiw 4:19)  
 

8. Kä bok 1 Pi-tɔr 3:15, dëë rɔ rialikä iḏi kɛ ɣöö bä ram mi thieec nyin Kritho laṟ jɛ.  

9. Ɛ winith mëë ci Paul röm kɛ nath kä cuɛ Ruaacni teekä Kritho nyuaak kɛ kɛ? (Lät Jaakni Yecu 17:17; 20:20) 
 

10. Ɛ ŋu mi banɛ nëndan jakä pek kä lät Kritho kärɔ?̱ (Jɔɔ̱ṉ 14:6)  
 

11. Ɛ la nëën Kritho, ɛ ŋu bi la ruac in banɛ nööŋ nath?   
Jɔɔ̱ṉ 3:16   
Ji ̱Röm 6:23   
Ji ̱Röm 3:23   
I-ca-yaa 53:6   
Jɔɔ̱ṉ 1:12  

12.  Kɛ kɔr kä mi ci ran Kritho nhɔk ɛ la kändɛ, ɛ ŋu la laṯdan kɛ kui ̱diɛn? (Lät Jaakni Yecu 14:21-22)   
 
 

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Nën tëë kɛ guaṯh diɔḵ: (1) Tëkdä mëë /kaṉ rɔ ni riṯ ɛ la Kurcin; (2) Taa̱ ̱in luɔckɛ ɣä ɛ la Kurcin; (3) Ɛ ŋu lot Kritho 

jɛ rɛy teekädä. Gɔṟ mi tɔt mi ci Kuoth ɛ lät kä ji ̱mi deri nyuaak kɛl kɛ määthdu.

  
 
 

2. Gɔṟi ciööt nɛɛni daŋ̱ diɔḵ piny ti ŋäci puaṉykiɛn kä ŋäci jɛ ɛn ɣöö goo̱ṟ kɛn Kritho. Pali kɛ kuiḏiɛn ka ̱moc rɔ kɛ 
guaa̱ṯh mi bi guicni tëkdiɛn.
1.  

2.  

3.  

Cioo̱ḵ buɔk in ba kääp
“Bia, guɔɔ̱ṟɛ ɣä,’’ cu Yecu kɛ jiök, “kä bä yɛ jakä dëëp nath.’’ (Mɛ-̈thiw 4:19)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
  
  
 
 
  
 
 

Kɛ ɣöö ɛn täämɛ ciɛ ŋac̱ i ̱bi nɛy kɔḵiɛn dhil laṟ Yecu Kritho, dɔŋ̱ deri duaal kɛ lätni dɛ. Ɛ winith bi buɔm̱ mi bi ruac 
kɛ ji ̱jek thiṉ kä duali? Nɔmɔ ɛ jɛn min banɛ ruac thiṉ kä kuëën in dɔḏiɛn.

Ciöt   Cäŋ  

Kuëën 7
Rɛydä cɛ thiaa̱ŋ̱ kɛ Yiëë Kuɔth

Tëk in thuɔɔ̱ḵ
“Kuoth, ŋäci pek niṉi ̱tin göörä ɣöö bä ciɛŋ kɛ kuidu. Liɛmä ji ̱kɛ pälikä kɛ ɣöö la malä dueer nhiamdu. Ɣän göörä jɛ 

ɛlɔŋ̱ ɛn ɣöö dëë lɔcdu jakä tɛɛth. Ɣän göörä ɣöö ba ̱nyuɔɔ̱ṯh nath ɛ gɔɔy ɛ jëkɛ ɛ ram mi guur Ji.̱ Ɣän göörä buɔɔ̱m̱ lɔaac 
mi bä lätni ciötdu naath ɛ bum. La ceṯdɛ kɛ mi la jakä ni lɔcdu kä jiäk ɛ nyɔk. Deri tekɛ mi thil rɛy teekädä, Kuoth?’’ Nɛmɛ 
ɛ pal Jason mi cɛ lat kɛ lɔcdɛ kɛɛliw.

Jason /cɛ te kärɔa kɛ taa̱ ̱in goo̱ṟ lɔcdɛ ɣöö bɛ Kuoth lätdika duundɛ ɣöö thilɛ jɛ buɔm̱ mi rɔŋ̱. Ɛn luɔɔc kä kä nɛmɛ 
gääc wuɔṯh nath cɛ jɔɔc: bi kɔn tekɛ buɔɔ̱m̱ Kuɔth mi dii̱ṯ mi bëë kɛ Yiëëdɛ. Ɛ jɛn ëë lär Paul ɛ Kurcini tëë tekɛ kɛɛl kɛ 
wukit dɛ “kä a thiäŋ ni yɛn kɛ Yiëë” (Ji ̱Ɛ-pɛ-thäth 5:18).

Tin ba goo̱ṟ rɛy Baibolä
1. Yecu cuɛ wukit mi dii̱ṯ naŋ kɛ ŋii̱c̱ni jaa̱ḵɛ kɛ Yiëë in Gɔaa in Rɛl Rɔ. Cu John thaa̱ŋ̱ ŋii̱c̱ni tɔṯɔ ̱gɔaa̱ṟ kä duɔɔ̱ṟ:

a. Ɛ ŋa ci Yecu jɛ lar i ̱ bi kɔn kam̱ ŋaṯh mi bi pi ̱ teekä loo̱ṉy rɛy raam ɛmɔ kɛ Kuoth (ceṯnikɛ löny pii̱ṉi)?  
(Jɔɔ̱ṉ 7:38-39)   
 

b. Ɛ ŋa bi kɔn ŋieec? (Jɔɔ̱ṉ 14:26)  

c. Ɛn Yiëë thukä latdɛ ruac nenä kɛ kui ̱ŋa? (Jɔɔ̱ṉ 15:26)  

d. . Ɛ guaa̱ṯh in diɛn rɛy ciɛŋä Kurcinä min la lät Yiëë in Gɔaa in Rɛl Rɔ jɔc? (Jɔɔ̱ṉ 3:5)  
 

2. Ɛ ŋa cu jaa̱ḵ Kritho buɔm̱ in bi kɛn a nëën jek thiṉ ɔ? (Lät Jaakni Yecu 1:8)  
 

3. Ɛ ŋu cu Thɔl (Pɔl) ɛ goo̱ṟ rɛy ŋäthä, kä jɛn cɛ Kritho nhɔk ni wän? (Lät Jaakni Yecu 9:17)   
 
 

4. Ɛn tin nyuɔthkɛ thil rialikä kɛ rɔ ̱kä duel Kuɔth Ji ̱Ko-rinth kɛ cär ti jiäk, ceṯnikɛ tiɛɛl, mi nyothni ɣöö ŋotkɛ tekɛ iḏi? 
(1 Ji ̱Ko-rinth 3:1, 3)  
 

5. Ɛ ŋu la laṯ Yiëë Kuɔth in Gɔaa in Rɛl Rɔ mi jak kɔn kä ti gɔw kä ba kɔn lɛy kɛ kui ̱Kuɔth? (1 Pi-tɔr 1:2)  
 

6. Ɛ ŋu ci Yecu jɛ pal kɛ kui ̱jaa̱ḵnikɛ? (Jɔɔ̱ṉ 17:17)  
 

7. Mëë ci Kuoth Kurcini tin nhiam kam̱ Yiëë in Gɔaa in Rɛl Rɔ, ɛ ŋu ci Kuoth ɛ laṯ kɛ loc̱kiɛn tin ci ŋäth? (Lät Jaakni Yecu 15:8-9) 
 

8. Ɛ ŋu mi banɛ lät kä ti diaal tin jakɛ Yiëë kɛnɛ puɔṉy kä jiäk? (2 Ji ̱Ko-rinth 7:1)  
 

9. Ɛ pek mi niṉdi min goo̱ṟ Kuoth ɛ i ̱banɛ a ti rɛlkɛ rɔ?̱ (Baiboli tin ca goo̱ṟ gööli tekɛ kɛ rieet ti kɔḵiɛn kɛ jɛn caṟ kɛl 
ɛmɛ: “mi rɛl rɔ,’’ “mi lɛy lɛɛy,’’ kiɛ “mi thil mɛn̈y’’) (1 Ji ̱Thɛ-tha-lo-ni-ka 5:23)  
 

10. Ɛ ŋa mi bi ɣä jakä “mi lɛy lɛɛy’’? (1 Thɛ-tha Ji ̱-lo-ni-ka 5:23)  
 

11. Jɛn ŋut   jakɛ ɣä kä bä lɔar kä “ŋut duirä kɛnɛ liaa̱.̱’’  
(Ji ̱Röm 8:2)  

12. Kɛn cär Ji ̱ Ko-rinth tin jiäk ca nyooth ɛ kɛn ɛn ɣöö thilɛ kɛ ciaŋ Kurcini mi rɔŋ̱ rɛydiɛn? (1 Ji ̱ Ko-rinth 13:13) 
 

13. Ɣän dëë nhök Kuɔth jek kä   (Ji ̱Röm 5:5).

14. Kɛ kɔr kä mi ci Yiëë in Gɔaa in Rɛl Rɔ ɣä thiäŋ, /cä bi lɛ ŋot kɛ mi ciëŋä kɛ  , 
duundɛ ɣöö kɛ   (Ji ̱Röm 8:4-5).

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Ɛ ŋu min la maarä ɛn täämɛ kɛ Yiëë in Gɔaa in Rɛl Rɔ? 

 
 
 
 

2. Ɛn ciaŋ Kurcini mi lɛy lɛɛy kä ca bum ɛ mi ci thiaa̱ŋ̱ kɛ Yiëë, ɛ loṉyɛ ni kä nɛy kɔḵiɛn. Deriɛ nhök ɛn ɣöö bi puɔṉydu 
thiaa̱ŋ̱ kɛ Yiëë? Tiṯi ̱kɛ dup ŋuan kä kɛ:

 □ Thiec Kuoth kɛ ɣöö bɛ ji ̱moc kɛ Yiëë in Gɔaa in Rɛl Rɔ (Luk 11:13).
 □ Thop̱ni tëkdu kɛɛliw Kuoth ala muc mi tëk (Ji ̱Röm 12:1-2).
 □ Kämni Kuoth lɔcdu kɛ ɣöö bɛ jɛ lak (Lät Jaakni Yecu 15:8-9).
 □ Nhɔakɛ Yiëë in jak nath kä lɛÿ lɛɛ̈ÿ kɛ ŋaṯhdun kɛ jɛ (Lät Jaakni Yecu 15:8-9; 1 Ji ̱Thɛ-tha-lo-ni-ka 5:23-24).

Cioo̱ḵ buɔk in ba kääp
A kuoth malä puɔṉydɛ jak yɛ kä lɛÿ lɛɛ̈ÿ , kä a yiëëdun, kɛ tieydun, kɛ pua̱nykun ba yop a puɔth a thil bɛl̈ kɛ cäŋ benä Kua̱ran 
ni Yecu Kritho. (1 Ji ̱Thɛ-tha-lo-ni-ka 5:23)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
 
 
 
 
 
 
 
 
 
 
 

Tɛẗh lɔaac mi dii̱ṯ kɛ min ci laṯ amäni täämɛ kɛ kui ̱kueenä ɛmɛ kɛnɛ jaḻu ala Kurcin. /Cu jɛ päl! Kä tiimɛ, /ci tee ɛn 
wanɛ kärɔadu. Ɛn kuëën in dɔḏiɛn bɛ ruac kɛ kui ̱kä mɛmɛ.

Ciöt   Cäŋ  

Kuëën 8
Ram kɛl kä ji ̱ciëŋ

Tëk in thuɔɔ̱ḵ
Jason cɛ ciëŋ jek. Damon, Janice, kɛ Angela kɛ ji ̱dhɔaar ɛmɔ bä. Kä kɛn bä, tekɛ kɛ run ti päär, wäkɛ duel gɔɔ̱ṟä kɛl, 

kä nyuaak kɛn cär ti ŋuaan ti gɔw. Kä jɛn bä, ɛn dhɔr ɛmɛ ci Jason ɛ jek tëë kɛ maar mi dii̱ṯ mi bälkɛ amäni määth. Jɛn bä 
matdɛ rɔɔdɛ kɛ ji ̱duël Kuɔth in payɛ jek, ceṯkɛ Mandɔɔŋ ni Reed mi tekɛ run ti 80 kɛnɛ Jimmy mi tekɛ run 7. Min ci Jason 
ɛ ben ŋac̱ ɛ la Kurcin ɛ ɣöö, kɛn Kurcini tin thuɔɔ̱ḵ lakɛ cua ̱däman kiɛ nyim̱an. Nɛmɛ bä derɛ tuɔɔk kä ji!̱ Jɛn dhɔr in payi 
jek mɛ cɔalɛ “Duel Kuɔth.’’ La goo̱ṟɛ ɛn ɣöö bi ji ̱dhɔaarun rɛy Kritho nyuɔth nhök mi dii̱ṯ.

Tin ba goo̱ṟ rɛy Baibolä
1. Ɛn Baibol lotɛ ni nɛy tin guɔɔ̱ṟkɛ Kritho kɛ dup ti ŋuaan. Gɔṟ ciööt diɔḵ tin laṟ kɛ kɔn kui ̱jaa̱ḵni kä Lät Jaakni 

Yecu 11:26:

a.   

b.   

c.   

2. Kɛ ɣöö banɛ a lät kɛɛl ɛ la Kurcini, thaa̱ŋ̱ guaa̱ṯhni Duel Kuɔth la cɔal jɛ i ̱  (1 Ji ̱Ko-rinth 12:27).

3. Ɛ ŋa la wic̱ duël Kuɔth? (Ji ̱Ɛ-pɛ-thäth 5:23)  

4. Ɛ ŋu mɔ ci Kritho jɛ laṯ mi nyooth diṯ in dii̱ṯ kɛ duel Kuɔth kä jɛ? (Ji ̱Ɛ-pɛ-thäth 5:25)  
 

5. Ɛ ɣöö bä la raan duël Kuɔth, ɛ ŋu mi bi la maarä kɛ Kritho? (Ji ̱Ɛ-pa-thäth 5:24)  
 

6. Ɛ guaa̱ṯh mi lɛl̈kɛ ŋu thiṉ mɔ ci Pɔl naath wä ŋieec kɛ taa̱ ̱ciɛŋä rɛy Kritho? (1 Ji ̱Ko-rinth 4:17)  
 

7. Ɛ gɔaa̱ṟ tin kiɛn kä Ruaacni thuk tin gɔw tin ca gɔṟ ɛ Jɔɔ̱ṉ ŋieeckɛ ji ̱kɛ taa̱ ̱Duël Kuɔth?

a. Bi wec muɔɔ̱ṉ jɛ ŋac̱ iḏi i ̱ɛ ɣän ram kɛl kä ji ̱duël Kuɔth tin thuɔɔ̱ḵ (ran kɔaar Kritho)? (Jɔɔ̱ṉ 13:35) 
 

b. Ɛ laṯ in diɛn ci Peter kɛnɛ paṯhtɔri tëë ci lɔ ̱ben kɔrɛ jɛ lät kä duel Kuɔth? (Jɔɔ̱ṉ 21:16)   
 

8. Kuɛn bok 1 Ji ̱Ko-rinth 11:23-26. Duel Kuɔth wäkɛn kɛ mi tiɛmkɛ laṯ ɛmɛ, ɛ cɔali “Mie̱th juray kɛnɛ maṯh riɛm’’ kiɛ 
“Mie̱th Kuaṟ ni Yecu.’’ Ɛ ŋu mi banɛ tiim mi wa kɔn Miṯh kɛ juray kɛnɛ riɛm?   
 
 

9. Ɛ taa̱ ̱in diɛn dëë ciɛŋ ni dämaar kiɛ nyim̱aar dhɔr duël Kuɔth? (Ji ̱Gä-lëë-cia 6:2)  
 

10. Mi wä Yiëë in Gɔaa in Rɛl Rɔ nath moc muc, ɛ ŋu lotdɛ mɔ? (1 Ji ̱Ko-rinth 12:4, 7)  
 

11. Thaa̱ŋ̱ duël Kuɔth tekɛ kɛ buɔm̱ mi duuŋ dii̱ṯ kɛnɛ nhök, kä kɔḵiɛn /cikɛ te inɔ. Kä kɛn duël Kuɔth daŋ̱ rɛw tiṯi ̱ɛ 
mɛdiɛn rɛydiɛn min deri goo̱ṟ bi laṯ kiɛ bi la ran thin? (Kuany kɛl)
□ a. Duel Kuɔth kä Jɛ-ru-tha-lɛm (Lät Jaakni Yecu 4:32-33)
□ b. Duel Kuɔth kä La-o-di-thia (Nyuuth Jɔɔ̱ṉ 3:14-17)

12. Ɛ ŋu ëë ca loc ɛ Kurcini tëë nhiam kä ŋii̱c̱ni jaa̱ḵni, matdiɛn kɛ rɔ,̱ toḻ jurayä, kɛnɛ pal? (Lät Jaakni Yecu 2:42) 
 

13. Ɛ ŋu mɔ bä laṯ kɛ tiit mi dii̱ṯ mi bi lɔc Kuɔth kulɛ jakä tɛɛth? (Ji ̱Ɣi-bɛ-ru 10:25)  
 

Thiecnikä kɛ kui ̱kueenä ɛmɛ
 
 
 
 

Min bi raan ɛ laṯh lät rɛy teekädɛ
1. Ɛ ti kiɛn la thaa̱ŋ̱ mucni—muc ti diṯ—tin ci Kuoth ɛ kam̱ ji ̱kɛ ɣöö bi duel Kuɔth rialikä?   

 
 

2. Kɛ ŋaṯhdu, ca ji ̱mat kɛɛl kɛ Yecu Kritho kä, kɛ taa̱ ̱Yieekä, kɛ Kurcini tin diaal tin thuɔɔ̱ḵ. Goo̱ṟɛ ɛn ɣöö bi rɔ mat duel 
Kuɔth. Mat naath ɛmɛ gɔaaɛ ɛlɔŋ̱, kä ca rialikä kɛ ɣöö bɛ Kurcini diaal jakä mät kɛɛl. Kɛ luäk duël Kuɔth in pali thiṉ 
kɛnɛ paṯhtɔr, bi ŋot kɛ mi wii̱ ̱nhiam rɛy ŋäthä Kritho. Dëë rɔ mat duel Kuɔth kɛ kui ̱kä tiṯi:̱  
  
 
 

Cioo̱ḵ buɔk in ba kääp
"/Cuarɛ ma̱tdan kɛɛl päl, ceṯkɛ ciaŋ in tekɛ tha̱a̱ŋ nath, kä cuɔmnɛ rɔ ̱ɛlɔŋ̱ kɛ ɣöö ci cäŋ thia̱k.’’ (Ji ̱Ɣi-bɛ-ru 10:25)

Guaa̱ṯh gɔɔ̱ṟä kɛ kui ̱taa̱ ̱ŋäthä dä
  
  
  
  
  
  
  
  
  
  
 
 

Tɛẗh lɔaac mi dii̱ṯ ɛlɔŋ̱ kɛ ɣöö ci kuëën ɛmɛ thuk! Niṉ ti gɔw ɛ nhiamdu mi ŋotdi ti rɛy Kuäärä Kuɔth!



Ŋiec kä m
i rɛl rɔ

________________________________________________________________________________________________
CIÖT

Cä gɔa̱a̱ṟ Baibolä tin luɔtkɛ rɔ ̱kɛ kuëën kä Ŋ
uɛẗni thuk

                                                                                                                                                                                                                                                                                                                                                            
 

PA̱TH
TƆR 

RAM
 M

IN
 ŊII̱C̱ JI ̱

                                                                         
CÄŊ

/Cu raan jak kä bɛ ji ̱dhɔḻ kɛ ɣöö ɛ jiṉ ŋuɛẗ m
i tɔt, duundɛ ɣöö lätni duɔɔ̱ṟ ɛ la raan  

ŋäthä kä ruaac in ruac kɛ ji,̱ rɛy teekä, rɛy nho̱kä, rɛy ŋäthä kɛnɛ rɛy buɔyä.

1 TI-M
O-TH

I 4:12



22

Gɔa̱a̱ṟ kä tin ca laṯ

Ciöt  

Duɔɔ̱p̱ in dëë jek ni raan  

                      

                      

Cäŋ  

Nämbär 
kueenä Cäŋ ɛ ritdɛ rɔ Tin deri lat kɛ kui ̱kä duɔɔ̱ṟ

1

2

3

4

5

6

7

8



Kuëën 1
Liŋɛ! Ɣän cuɔŋ̱ä thok duëël kä dɔaŋä 

thii̱ḵ. Mi tëë kɛ ram mi liŋ jɔwdä kä lɛpɛ 
thii̱ḵ, bä ben rɛc kä jɛ, bä miṯh kɛ jɛ kɛɛl, 

kä bɛ miṯh kɛ ɣä kɛɛl.

NYUUTH JƆ̱Ɔ̱N 3:20

Kuëën 2
Thilɛ ɣɔṉ mi ci ben kä yɛ, mi /ken tuɔɔk 
kä nɛy dial. Kuoth ɛ gua̱n ŋäthä, kä /cɛ 

yɛ bi pa̱l ɣöö ba yɛ ɣɔam kɛ buɔm mi 
leny buɔm̱dun.

1 JI ̱KO-RINTH 10:13

Kuëën 3
Ɣän cä ruacdu la̱th lɔcdä, kɛ ɣöö /cä ji ̱

bilɛ duer duer.

DIIT 119:11

Kuëën 4
A mäni täämɛ thilɛ duɔɔ̱ṟ mi cia thieec 
kɛ ciötda. Thiëcɛ, kä bia jɛ jek, kɛ ɣöö bi 

tɛẗh lɔaacdun cu rɔŋ̱.

JƆ̱Ɔ̱N 16:24

Kuëën 5
Kä ɛnɔ, mi miṯh yɛn kiɛ math yɛn, kiɛ ɛn 

duɔɔ̱ṟ ɔ bia la̱t ɔ, la̱tdɛ kɛn dial kɛ kui ̱
puɔnyä Kuɔth.

1 JI ̱KO-RINTH 10:31

Kuëën 6
Kä cuɛ kɛ jiök i,̱ “Bia, guɔɔ̱ṟɛ ɣä, kä bä yɛ 

jakä dëëp nath.’’

MƐ̈-THIW 4:19

Kuëën 7
A kuoth malä puɔṉydɛ jak yɛ kä lɛÿ lɛɛ̈ÿ, 
kä a yiëëdun, kɛ tieydun, kɛ pua̱nykun 
ba yop a puɔth a thil bɛl̈ kɛ cäŋ benä 

Kua̱ran ni Yecu Kritho.

1 JI ̱THƐ-THA-LO-NI-KA 5:23

Kuëën 8
/Cuarɛ ma̱tdan kɛɛl päl, ceṯkɛ ciaŋ in 
tekɛ tha̱a̱ŋ nath, kä cuɔmnɛ rɔ ̱ɛlɔŋ̱ kɛ 

ɣöö ci cäŋ thia̱k.

JI ̱ƔI-BƐ-RU 10:25


